
Lenongnyana o ne a dula mo logageng  
le mmagwe.



Fa a ne a godile gore a ka fofa, mmagwe o ne a 
mo fofisetsa kwa godimo mo moweng mme ba 
dikologa mmogo, ba lebeletse kwa tlase.

“Ke batla go go bontsha sengwe se sentle,” a 
bolelela morwae.

Ba ne ba bona phofu e e 
tsofetseng e thetheekela 
mo mogoteng. “Lebelela 
kwa. Phofu ele ga e na  

go tshela.”



E le jalo, phofu ya wela fa 
fatshe mme ya swa. 

Manong a mabedi a fofela mo fatshe. “Se 
ga e se selo se sentle,” lenongnyana a rialo 
go mmagwe. “Se se maswe thata!”



“Ke a itse,” mmagwe a rialo. “Loso ga lo 
bonolo, e bile le botlhoko. Fela gape ke 
selo se sentle.”

“Le e seng,” ga bua lenongnyana. “Ai.”

“Leta fela,” a rialo. “Re tla boela gape fa 
mme o tla bona.”



Mo bekeng e e latelang, ba etela phofu e 
e suleng. Marapo a yona a ne a le phepa e 
bile a le masweu, mme dimela tse dinnye  
di ne di simolola go mela mo gare  
ga marapo.



Beke morago ga moo, matlhogela a ne a 
godile thata e bile a thuntse. Serurubele se 
ne sa latswa dithunya mme sebokolodi se 
ikhutsitse mo tlase ga moriti.



Beke morago ga moo, dithaga tse pedi di 
ne di kgetla matlhare go aga sentlhaga. 
Dinotshe di ne di rwala mmudula kwa 
dithunyeng. Le segokgo se ne 
se itiretse legae mo gare ga 
dinaka tsa phofu.



Le beke morago ga moo, ba bona 
phofu e nnye e ngathangatha 
matlhogela a a monate.



“Jaanong?” ga bua mmagwe lenong. “Bona 
botshelo jo phofu e le nngwe e bo tlhodileng. 
O file segokgo legae le dithaga sentlhaga, 
ya fepa dinotshe le dirurubele, ya sireletsa 
sebokolodi, le go thusa losika lo lo latelang 
lwa diphofu gore lo gole.”

Lenongnyana a nyenya.



Bobedi jwa bone ba fofela kwa godimo ga 
logaga kwa sentlhageng sa bona.



“Ga e se fela mebele ya rona e re e tlogelang 
kwa morago fa re swa,” ga bua mmagwe 
lenong. “Re tlogela le dithuto le lorato le 
dikgakologelo tsa rona.”



“Re di tlogela mo baneng ba rona le 
mo malapeng a rona le ditsala. Wena 
o setse o le karolonyana ya me e nka 
tlogelang tshedimosetso mo go yone mo 
lefatsheng, Lenongnyana. Mme go tlile 
go nna jalo, ka metlha.”

“Re tlogela kae 
dilo tseo tsotlhe?” 
lenongnyana a 
botsa.

